
Россиялда тIоцебесеб лъи­
малазул ах рагьун буго 1863 
соналъул 27 сентябралда 
Санкт-Петербургалда. Гьеб та­
рих лъугьана байбихьилъун 
тарбиячиясул байрамкъо бор­

хиялъе. Тарбиячиясул къо 
лъугьана кIвар бугеблъун, щай 
абуни гьечIо цоги тIадегIанаб 
пиша лъималазе тарбия  кьей 
гIадаб. Багьа гьабун ба­
жарулареб буго лъималазе 

тарбия ва гIакълу кьей.  Бай­
рамалъул аслияб мурад ккола 
жамгIияталъул кIвар лъи­
малазул ахазде буссинаби.

1 октябралда  Агъвали  ма­
данияталъул КIалгIаялда  тIо­
битIана тарбиячиясул бай­
рамкъо.

Байрамалде  гIахьаллъана  
районалъул тIолалго росабазул  
лъималазул ахазул  тарбиячагIи, 
районалъул  администраци­
ялъул ва лъайкьеялъул идара­
ялъул вакилзаби. Жигараб  
гIахьаллъи бихьизабуна рай­
оналда бугеб «Теремок»  
лъималазул ахалъ. ГьитIичаз  
рихьизаруна батIи-батIиял  
инсценировкаби, ахIана кучI­
дул, рихьизаруна кьурдуе 
бугеб махщел. «Теремокалъул» 

нухмалъулей ХIасанова Хади­
жатица ракI-ракIалъ баркана 
пишацоязда байрамкъо, гьарана  
хIалтIулъ икъбал, цебетIей ва 
щулияб сахлъи. 

Байрам баркун  кIалъазе  
вахъана районалъул лъай­
кьеялъул управлениялъул  нух­
малъулев Муса Гьарунов. 

-ХIурматиял пишацоял, 
баркула нужеда професси­
оналияб байрам, гьарула  нужее 
щулияб сахлъи ва  хIалтIулъ 
лъикIал хIасилал.  Дица бетIер 
къулула  нужер хъулухъалда 
цебе, лъала гьеб бигьаяб хIал­
тIи гьечIеблъи. Нужеца бергьун 
кIудияб хIалтIи гьабулеб буго. 
Гьелда дир ракIчIана  нилъер 
районалъ 90 сон тIубаялъул  

байрам тIобитIулаго нужер 
букIараб  гIахьаллъи бихьидал,-
ян абуна  Муса Гьаруновас. 

Гьединго гьес  районалъул 
юбилеялде  хIадурлъулаго гьа­
бураб лъикIаб гIуцIарухъан­
лъиялъулаб хIалтIухъ  грамо­
табаздалъун   кIодо гьаруна    
лъималазул ахазул хIалтIу­
хъаби.    

Тадбиралда   жидерго це­
рерахъинал  рихьизаруна  Агъ­
вали «Бакъ», ТIинди, КIванада 
ва  КIочIали ахазул лъималаз.

ГьитIичазул церерахъиналъ  
ракIалдаса унареб, рохалилаб  
асар гьабуна  тадбиралда гIа­
хьаллъаразе. 

              
           Заур Бадрудинов 

ЦIумадисезул 
         гьаракь

Ассаламу гIалайкум!

Голос 
Цумады

Барки

ХIурматиял  учительзаби, тарбия-лъай кьеялъул хIалтIу­
хъаби ва педагогикияб захIматалъул ветеранал!

Баркула нужеда  профессионалияб байрам учителасул 
Къо!

Октябралъул байбихьуда нилъеца, гIаданлъи-лъикI­
лъиялъул  къимат гьабун, баркала загьир гьабула педагогасул 
пиша-махщел тIаса бищарал намус-яхI бугел гIадамазе. 

Нуж ккола  лъайкьеялъул системаялъул аслияб бечелъи, 
цIалдохъанасул къисмат ва  гьесул  бук1инесеб  гIемерисеб 
буго нужер гIаданлъиялъул  ва профессионалиял хасиятазда 
бараб. 

 Гьайбатаб байрамалъул  цебесеб къоялъ бокьун буго 
нужее   кIудияб баркала кьезе нужер захIмалъиялъухъ, 
гьаризе хIалтIулъ чIахIиял хIасилал, ракIалда ругел мурадал 
тIурай, чорхое щулияб сахлъи, рохел ва ракълилаб гIумру.

Биччанте нужеца сахаватго лъималазе  кьолеб рекIел 
хинлъи нужее сахлъилъун нахъбуссине! 

Биччанте цIалдохъабаз нужер къадру-къимат гьабизе, 
гьезул  бергьенлъабаз нужер ракIал рохизаризе!

                        АнвархIажи Вечедов, районалъул бетIер

Учителасул Къо
1 октябралда дунялалъул 

киналниги пачалихъазда, гьезда 
гьоркьоб Россиялдаги кIодо 
гьабула халкъазда гьоркьосеб 
ригь аразул къо. Гьеб къо 
байрамлъун лъазабуна 1990 
соналъ ООНалъул Генералияб 
Асамблеялъ, Россиялда гьеб 
кIодо гьабулеб  буго 1992 со­
налдаса.

Гьеб къо ахIараб  буго 
жиндир гIумруялда гIемер  
къварилъаби ва  захIмалъаби 
рихьарал ригь аразул ахIвал-
хIалалъул хал  гьабизе. 

Ахирал соназ гьеб бай­
рамалде  цIикIкIун кIвар  кьолеб  
буго нилъер районалдаги. 
Гьеб рахъалъ лъикIаб хIалтIи 
гьабулеб буго   районалъул 
халкъалъе социалияб хъулухъ 
гьабулеб  централъ. Гьезул  жи­
гарчилъиялдалъун  росабалъ 
кIодо  гьабула гьеб къо,  тIори­
тIула гьелда хурхун хасал 
тадбиралги.

1 октябралда    Хуштада  
рохьоб,  тIабигIаталъул рахъалъ 
берцинаб, рукIа-рахъиналъе 
киналниги шартIалги ругеб 
«Оболи» хIухьбахъиялъул зо­
налда тIобитIана  ригь аразул 
къо.

Гьенир гIахьаллъана 
Хуштада росдал ригь арал 
гIадамал, росдал админист­
рациялъул бетIер  Асадула 
ИсмагIилов,   школалъул ди­
ректор Шамил ГIумаров.  Тад­
бир гIуцIана районалъул  хал­
къалъе социалияб хъулухъ  
гьабулеб централъул хIал­
тIухъабаз бетIералда  гьелъул 

нухмалъулей Марзигат Му­
хIамадовагун.

Ригь аразда байрам  бар­
кун кIалъазе рахъана рос­
дал  администрациялъул  бе­
тIер Асадула ИсмагIилов,  
районалъул ЦСОНалъул ди­
ректор Марзигат МухIамадова, 
школалъул директор Шамил 

ГIумаров, захIматалъул ветеран 
ГIали Гъазиев, педагогикияб 
захIматалъул ветеранал ГIаб­
дула  Зубаиров ва ХIайбат ГIу­
марова, тылалъул ветеран, ригь 
арай гIадан Рукъият Чанкурова 
ва цогидалги.

Харабазда байрам баркун 
цере рахъана социалияй педагог 
ПатIимат ХIайбулаевалъул ва 
байбихьул классазул мугIалим 
ХIайбат ГIумаровалъул нух­
малъиялда гъоркь росдал лъи­
малазул ахалъул гьитIичал.  
Тадбир  ана рохалилаб  ахIвал-
хIалалда, ихтилат -кепалда ха­

рабазе гIуцIараб гьарзаяб ква­
нил столалда нахъа.

Росулъ тIоритIулел тадби­
разулъ ва район гIуцIаралдаса 
90 сон  тIубаялъул юбилеял­
да гьабураб  жигараб гIахьал­
лъиялъухъ  росдал админист­
рациялъул бетIер Асадула 
ИсмагIиловас ХIурматиял  

грамотабаздалъун кIодо гьа­
руна  росдал   социалиял хIал­
тIухъаби.

Тадбиралъул  ахиралда 
Марзигат  МухIамадовалъ кIу­
дияб баркала загьир гьабуна 
тадбиралда   гIахьаллъаразе 
ва кумек гьабуразе,  гьединго 
гьелъ ригь арал кIодо гьаруна 
сайгъатаздалъун, гьезие кьуна 
квана-гьекъолел  жалазул  на­
борал.

  Зайнаб ГIабдулмуслимова

                                 Агъвали  кIодо гьабуна   тарбиячиясул  къо

«Оболи»  хIухьбахъиялъул  зонаялда 
 байрам  кIодо гьабуна

Гара-чIвари  

Гьал ахирал соназ  районалда гIемер рагIула 
электрикияб токалдалъун  гIадамал хьезариялда ва  
гьелъухъ  босулеб гIарцуда  сверухъ  гIадамазул  гIарзал 
ва дандеккунгутIиял. Гьеб суал  роцIинаби  мурадал­
да  дун дандчIвана Дагъистаналъул   энергосбыталъул  
компаниялъул  районалда бугеб  отделениялъул нух­
малъулесул ишал тIуралев Шагьрурамазан Расуловгун.

  -Шагьрурамазан, мун цевеги районалда  
электросеталъул участкаялъул нухмалъулевлъун 
хIалтIана, гьанжесеб  хъулухъги дуе цIияб гуро.   
Кинаб  ахIвал-хIал бугеб  районалда   бухIараб то-
калъухъ  гIарац кьеялъулъ?

-Баркала. Хал гьабиялъул хIасилалда рекъон рай­
оналда  токалдаса пайда босулеб буго 5935 абонен­
тас. Жакъа къоялда  бухIараб токалъул налъи къоло 
лъабго миллион гъурщиде бахун буго. ЦохIо август 
моцIалъ бухIараб токалъухъ гIарац кьун буго щуаза­
ралда ичIнусиялда лъебералда щуго чиясда гьоркьоса 
гIицго  ичIнусиялда къоло анлъго чияс. Гьеб ккола 15,6 
процент. Дун хIалтIуде витIулаго республикаялъул  то­
калъул идараялъул нухмалъиялъ  дида тIадкъан букIана 
гьеб ахIвал-хIал роцIинабизе. Щибха нижеца гьабураб? 
ТIоцебе нижеца гьеб хIалтIи битIа-бищизабизе, щи­
баб росдал гIадамазухъа кигIанасеб налъи  бугебали  
бихьизабураб кагъат хъвана районалъул  админист­
рациялде. Гьединго  щибаб росдал бетIерасухъеги  
кьуна токалъухъ  налъи  бугезул сияхI. Россиялъул 
ХIукуматалъул хIукмуялда рекъон Дагъистаналда гьеб 
хIалтIи рукIалиде ккезабизе тIадкъан буго росабазул ва 
районазул бутIрузда.

-Цо-цо гIадамазул гIарз буго счетчикалъ бихьи-
забурабги токалъул идараялдаса бачIараб лъазаби-
ялдаги (извещение) гIарцул къадар батIи-батIияб 
бугин абун? Гьеб кин  бичIилеб?

Нижехъе рачIарал гIадамазул налъуда хурхараб 
тIадкIалъай бугони, диспетчерас гьел бетIергьанаб кар­
таялдаги балагьун, бухIараб токалъухъ гIарац босула 
ГIилла гьечIого тIадрехарал килловатал ратани, гьел 
нижеца нахъе рахъула. Гьелъие гIоло нижеца тIалаб 
гьабула налъуласухъа гIарза, счетчикалъул бихьизаби­
язул рахъарал суртал, нижер операторас хал гьабураб  
акт. Ток бичулебги(сбытовая), ток гIадамазухъе щвеза­
булебги (сетевая) компанияби ккола цого идараялъул. 
Нижеца килловатал росула бетIераб компаниялдаса 
ва кьола ток щивав чиясухъе щвезабулеб идараялъу­
хъе (сетевая компания). Гьез нижеда баян гьабула ток 

бухIарав щивав чиясул ругел рихьизариял. Хадуб ни­
жер операторас ритIухъ гьарула гьел. Районалде  пай­
да босизе биччараб  токалъухъ кколеб гIарац жибго  
программаялъ бихьизабула. Гьеб гIарац тIад хъвараб 
кагъат(извещение) нижеца битIула абонентасухъе. 
Гьелда рази гьечIев чи  вачIине бегьула нижехъе. Цо-
цояз, налъи букIин лъалаго, инкар гьабулеб буго   хал 
гьабиялъул актабазда гъолбас гьабизе. Гьеб кколаро бу­
геб ахIвал-хIалалдаса рорчIи. Гьединав чи нижеца то­
калдаса махIрум гьавизе вуго налъи тIубазегIан. Налъи 
тIад бугев чиясул цIар программаялъ гьаниб гуребги, 
МахIачхъалаялдаги Пятигорскиялдаги бихьизабула.
Жиндир налъи тIубачIого, программаялъ гьев налъулав 
гьечIевлъун вихьизавизеги толаро. Токалдаса махIрум 
гьавурас, нижер изну гьечIого  токалъул кварал цоцалъ 
рухьизаруни, гIакIа лъола (2,5-10 азарго гъурущ).

-БухIараб токалъул гIарац кассаялде гуреб,   
цоги  бакIалде  кьезе   бегьулищ?

-Бегьула. Гьеб кьезе бегьула терминалалдаса, бан­
коматалдаса, почтаялда, ялъуни Сбербанкалъул от­
делениялда. Гьединаб къагIидаялъ бецIулеб бугони, 
абонентасе хIажалъула анцIила лъабго цифра бугеб 
жиндирго гIарац жаниб кьолеб код. (ваш платежный 
код 05 xxxxxxxxxxx) Гьеб лъазе бегьула ахIаралъухъ  
гIарац  босулареб телефоналдаса  88007753919. Код 
гьединго къваригIуна, сайталда-wwwdag-esk.ru жин­
дирго бетIералъулаб (лицевой) счеталъул халкквезе, 
кьураб гIарцул, счетчикалъул рихьизариял лъазе, ток 
бичулеб компаниялъулгун бухьеналъе ва цогидабги 
къваригIаралъулгун лъай-хъвай гьабизе

-ГIадамаз абулеб буго гIиллаго гьечIого сардилъ 
ток свинабулеб бугилан...

ГIиллаго гьечIого подстанциялдаса ток свинабизе 
ихтияр гьечIо, авария ккун, ремонт гьабулеб гьечIони. 
Подстанциялъ ток свинабулеб бугин абун лъазабизе 
ккола тIоцебесеб  категориялъул абонентазда-больни­
ца, школа, лъималазул ах, хутIарал абонентал уна лъа­
бабилеб  категориялде гъорлъе. Гьезда заман щвелел­
дего лъазабизе тIадаб гьечIо. Нижеца гьедин бугониги, 
тукабазул, чед бежулеб бакIазул (пекарня), кафеялъул 
бетIергьабазда лъазабула гьезул продуктаби, квен-тIех 
хвечIого букIиналъе.

-Бегьулищ гIадамазул рукъзабахъ бугеб счетчик 
хисизе? 

-ТIоцебесеб классалъул къуват бугеб счетчикал­
далъун гьеб хисизе бегьула. Дагъистаналда букIана 
счетчикал хисиялъул программа. Гьелда рекъон кIиго 
миллиардалдасаги цIикIкIун гIарацги харж гьабун  
лъуна «Каскад» счетчикал. Севералъулаб Кавказал­
да бугеб МРСКаялъул нухмалъиялда кколеб букIана 
гьелдалъун Дагъистаналда  ругел налъабазул ахIвал-
хIал рукIалиде ккелин абун. Дидаго лъалеб букIана 
Китаялъул схемаялда тIад дандгьарурал гьел счечикал 
гIемералъ хIалтIулареллъи. Цо-цо счетчикал телхана. 
Руго лъикIал счетчикал Меркурий ва Энергомер за­
водалъ къватIире риччалел. ЦIияб босулеб счетчик 
битIун хIалтIулеб бугищали хал гьабизе ккола стен­
далдаги лъун. МРСКаялъул нухмалъиялъ, районазда 
ругел идарабазда божичIого, лабораториялдаго халги 
гьабун, пломбаги лъун ритIулел  руго счетчикал.  Щай 
гурелъул цо-цояз счетчиказда хиса-басиял гьарулел 
руго пульталги  лъун.

ГIадамазда гьоркьоб билълъанхъараб хабар 
буго  электросеталъул ва  нужер  хIалтIухъабаз то-
калъухъ гIарац кьоларилан.... Кинал бигьалъаби 
ругел  нужее гьеб рахъалъ?

Ток бичулеб (сбытовая) ялъуни ток гIадамазухъе 
щвезабулеб (сетевая) компаниялъул  хIалтIухъабазе 

киналгIаги бигьалъаби гьечIо. Нусго килловаталдаса 
гьезие бихьизабураб  буго  50 процент, гьелдаса тIаде 
аралдаса гьезги  гIарац кьезе ккола. Дица дидасанго 
байбихьун хал кквезе буго щивав хIалтIухъанас то­
калъухъ кьолеб гIарцул. Дунги дир хIалтIухъабиги  не­
чезе ккола гIарац кьечIого рукIине, аскIов вугев  пен­
сионерасги кивниги хIалтIуларесги  жиндир заманалъ   
гIарац кьолелъул.

-План 120 проценталъ тIубанин хъван бихьула 
цо-цо бакIазда. Кин гьеб бичIчIулеб?

Гьелъул магIна ккола, мисалалъе, нижеца август 
моцIалъ токалъул пайда босизе бичараб 1 млн. 661 
азарго килловаталъухъ  тарифалда  балагьун 3 млн. 
гъурущ гIуни, гьеб моцIалъ  ункъо миллион гъурущги  
бакIарун  бугони, цо миллион ккола цебеккун бухIараб 
токалъухъ кьечIеб налъи. 

Цоги мисал, Эчеда бугеб подстанциялдаса Хъвар­
щи кIалахъ унеб буго цо фидер. Гьениб кигIан ток араб 
нижеда лъала. Гьениб цо миллион килловат ун батани, 
кваразда билараб 370 азарго квт. тIасан бахъун хутIараб 
630 азарго  квт. букIине ккола счетчиказда. Гьеб 630 
азарго киловаталъул гIарац бачIине ккола гьениса. 
Счетчиказда гьеб батичIони,  гьениб бикъулеб буго ток.

-Ток ун хадуб,  цо-цояз гIамал гьабулеб буго, 
жалго лъугьун, трансформаторалдасан  ток бичча-
зе. Бегьуларищ трансформаторал, сверухъ бакIги 
къан, рахазе? 

Нилъер гIадамазда кинго бичIулеб гьечIо  гьеб 
хIинкъи цIикIкIараб хIалтIи букIин. Гьединаб мехалъ  
токалъул хIалтIухъан гурев батIияв чи  трансформа­
торалде аскIове къазе бегьуларо. Трансформаторал 
рукIине ккола 1,8 метралъул  борхалъи бугеб фунда­
менталда тIад,  ялъуни букIине ккола 1,5 метралъул 
борхалъи   бугеб сверункъай.

Кин гIуцIун бугеб гIадамазухъе  ток щвезабулеб 
(сетевая)компаниялъулгун  нужер   хIалтIи?      

Сетевой компаниялъулгун дандеккунгутIи ккечIого 
букIиналъе  нижер хIалтIухъанасул нухлул (маршрут­
ный) тIамчида хъван букIине буго абонентасул фа­
милия, лицевой счет, подстанциялъул хIалтIухъанас 
тасдикъ гьарурал счетчикалъул рихьизариял, гьеб   ки­
налдаго гъоркь гъолбас гьабизе нижер операторас. Гье­
ниб бихьизабун бугони азарго килловат, гьес кассаялда 
кьезе ккола 1861 гъурущ. Цоги, 1968 соналъго лъурал  
токалъул хIубалги кваралги  2023 соналде щвезегIан 
хисизе руго. Подстанциялъул  6-7 хIалтIухъан кидаго 
гуро  хадув гъолев токалъул мухъ къачIазе. Цо-цо роса­
балъ гIолохъабаз кIудияб кумек  гьабула гьеб ишалъулъ, 
кIудияб баркала буго гьезие.

Кинаб къагIида бугеб  абонент токалдаса махI- 
рум гьавулеб?

Абонент токалдаса махIрум гьави  гIаммаб гIарцул 
къадаралда бараб гьечIо. Гьев махIрум гьавизе бегьула 
кIиго моцIалъ кьечIеб кигIанасеб дагьабниги налъи бу­
гони. Токалдаса махIрум абонент гьавилалде цебе ток 
бичулеб идараялъ гьесда лъазабизе ккола налъи тIубаян 
(извещение). Гьеб лъазабуралдаса  къого къо ун хадуб 
налъи тIубазе ккола. ТIубачIони токалъул идараялъ 
кIиабизеги битIула лъазаби (извещение). Абонентазул 
налъи тIубазе лъабго къо хутIун бугин абун хъвараб. 
Анц1го  къо ун хадуб, абонент тIубанго, ялъуни цо 
бутIаялъ токалдаса махIрум гьавула. 

Ахиралда щиб абилеб ток бухIулезда?
Районцоязе гьарула щулияб сахлъи, налъи бе­

цIиялъулъ гIадлу-низам. 
Гьари буго,  гьанжелъизегIан ток бикъулеб букIун 

батани, гьеб ишалъе ахир лъеян.                                      
                                                 Завур Бадрудинов

Нихадул   лъим
Пайдаял малъа-хъваял

Нихадул лъеца квербакъула чорхоль, 
лъугьунел хиса-басиял (обмен веществ) 
лъикI ине, кванирукъалъул  ругъун, гастрит 
(кислотносталъул батIалъи гьечIого) сах 
гьабизе. Нихадул лъим цIакъго пайдаяблъун 
рикIкIуна халатбахъун сахлъулареб гепатит ва 
панкреатит бугезе. Гьелъ инабула кIущ ва бахъула 
ургьисалазулги понцIелоялъулги воспаление. 
Нихадул лъим гьекъезе, лъикIаблъун бихьизабун 
буго кIущ кквезе кIоларезе ва чохьонибе лъим 
ккаразе.

Квачан унтараз гьеб  гьекъола гIетI база­
биялье ва цIа-кан гIодобе ккезабиялъе. ГьоцIогун 

жубараб нихадул  лъим кьола хIалцен бугезеги.
Нихадул лъим гьабула гьадин: лъел щуго 

стаканалде гъорлъе бала цо стакан  нихадул. Лъел 
бащалъи хутIизегIан гьеб гьализабила  ва цIвила. 
Цинги ункъо чайдул  гъуд гьацIулги жубан  дагьаб 
мехалъги гьализабила. Гьедин гьабураб нихадул 
лъим  гьекъола хинлъилаго, къойида жаниб 
лъабго-нухалъ, кваналелде сагIаталъ  цебе, цо-цо 
стакан цIун.

Нихадул лъеца ургьисалаби унтаразул сахлъи 
щула  гьабула ва къуват бачIинабула.  Гьелъ мадар 
гьабула мукъуралъул унтаби ругезеги.

Баракат гьечIеб боцIиялдасаги, 
гьуинлъи гьечIеб ригьиналдасаги 
цIунаги.

                    * * *
Бицун божичIев бихьун божа­

ги.
                   * * *
БахIарго херлъугеги, херлъун 

хъарцинлъугеги.
                  
                   * * *
БацIил кIал цIоройги, цIо­

гьорасул бох бекаги, бералги 
рахъани жеги лъикI букIина.

                   * * *
Бергьараб цIуяб жоялдаса 

цIунаги��������������������������, цIуяб жоялъул макруялда­

саги цIунаги.
                 
                 *  * *
Вижугеги къурав чи, къин­

лъугеги квешаб чехь. 
              
                 * * *
ГьечIеб лъурасде лъалареб 

бачIаги.
                 * * *
ГIакълу кьеги къвачIа цIун, 

къвачIа кьеги гIарцул цIун.

                  * * *
ГIамаликъаб цIуяб жоялдасаги 

цIад гьечIеб рииялдасаги цIунаги.

ГЬАРА-РАХЬИ

            ГIарац счетчикалъул  бихьизабиялда рекъон   кьезе ккола

ГIумру  лъайкьеялъе кьурав

Сон цIалул идараги лъугIун, жакъа хIалтIуде 
вачIарав чи мун вугониги, цо-кIиго лъагIел гуро­
ниги цIалдохъанасдаги дудаги гьоркьоб батIалъи 
гьечIониги, цо рокьоялъниги мугIалим кIудияв вукIине 
кколин цIалдохъанасдаса,-ян абула РичIагьанихъа  
МухIамад ГIабдулвагьабовас. Гьелъул магIна ккола 
мун кIудиявин абун  гIамалкIодолъун вукIине кколин  
гуреб,   цIалдохъабазул жаваб кьолев чилъун  вукIине 
кколин,  ай,   дур жавабчилъи цIикIкIараб бугин абу­
раб.  Гьединавлъун вукIана ва хутIана гьев кIикъоялда 
анцIила щуго соналъ жиндирго цIалдохъабазе.

Нилъ киналго лъимерлъиялдаса руго. Цоязул 
гьеб рохараб, роцIцIараб, гвангъараб буго, цогидазул-
пашманлъи жубараб, гьелъул лъалкIал хутIараб буго. 
МухIамадил лъимерлъиги рагъда хадусел соназде кка­
на, гьебин абуни, лъилго бигьаяб букIинчIо дол соназ. 
БукIаниги, гьитIинго хIаракат бахъана МухIамадица 
кIияйго яцалъе РахIматиегун Батулие  мугъ чIвалеб 
хIубилъун вукIине ва  росдае пайдаявлъун вахъине.    

Гъоркьгьаквари росулъ анкьго класс лъугIарав  
МухIамад ана мугIалимзабазул къебелъилъун дол со­
наз жиб букIараб  Буйнакскиялъул тIоцебесеб педу­
чилищеялде  цIализе. Гьениб  цIалиги  лъугIизабун 
вачIана гIагараб районалде ва захIматалъулаб нухде 
тIоцересел галаби тIамуна 1966 соналъ, байбихьана  
ЦIедакь росдал байбихьул школалда мугIалимлъун 
хIалтIизе. Хинлъи-цIорой, гIазу-цIер бугел къоял батIа 
гьаричIого, къоло лъабго соналъ  щуго-анлъго кило­
метралъул  манзилалда  къойил    хьвадана МухIамад 
цIедакьисезул лъималазе лъайгун тарбия кьезе кьурул 
парсалги хъитIалги нахъе  тун. 1972 соналъ  божиза­
буна гьесда ЦIедакь школалъе нухмалъи гьабизе. I989 
соналде щвезегIан  ракIбацIцIадго нухмалъи гьабуна  
МухIамадица гьеб школалъе. КIиго-лъабго чиясдасан 
гIуцIараб гьитIинабго коллектив букIаниги, кIудияв 
вацлъун ва  насихIатчилъун вукIана гьев  цадахъ 
хIалтIулезе  ва росдае, жидерго вас гIадин цIедакьисез 
къабулги гьавуна гьев, гьезул рохел-ургъелги гIахьал 
гьабуна гьес.

ХIасилалги квешал рукIинчIо гIолохъанав специа­
листасул, щибаб дарсидеги щвалде щун хIадурлъулаан. 
Жакъа гIадин компьютералъгун Интернет-гьиналъ ки­
набгоги гьабун рукIинчIелъул дол соназ мугIалимзаби.
МухIамадица классазе чIезабулаан берзулаб пособиеги, 
ургъулаан цIалдохъабазул цIалудехун гъира базабулел 
дарсил цIи-цIиял къагIидаби. Жигараб, макьу-рахIат 
тун гьабураб хIалтIул хIасилалги цIакъго тIокIрорчIарал 
гьечIониги, гьоркьохъел рукIана. Дол соназ лъайги тар­
бияги къиматаб букIана, мугIалимасулги кIудияб къи­
мат гьабулаан цIалдохъабаз.

ЦIедакьисезулги гIуна специалистал, МухIамадица  
гIемер бицунаан гьезда   лъай   тIалаб гьабизе кко­

леблъи, гьелъул  хайир гурони, зарал букIунареблъи. 
Жив  хисизе гьес куцана  специалистал, ва районалъул  
лъайкьеялъул отделалъ МухIамад  витIана Сасикь 
росдал микьгосонил школалде байбихьул класса­
зул мугIалимлъун. Гьанжеги, хинлъи-цIороялъухъ 
балагьичIого, долго мугIрул сухъмахъаздаса гьарулел 
лъелал сапарал. Щиб гIайиб букIун жив «Сибирал­
де витIараван» велъулаан МухIамадги. Ункъо соналъ 
хIалтIана гьенивги. ЦIияб коллективалъги махщел- 
лъай камилав специалист лъикI къабул гьавуна, сасикь­
дериеги МухIамад жидеравголъун лъугьана.

1993 соналда рес щвана МухIамад ГIабдул­
вагьабовасе гIагараб росулъ хIалтIизе.

-Дирго лъималазе кьечIониги, гьезул лъимала­
зениги кьунаха дица дарсал,-ян велъула МухIамад. 
Гьелин абуни, гьесул, гIумрудул гьудул ПатIиматгун 
цадахъ лъикIаб тарбиягун лъайги кьун гIезарурал  
анкьгоял рукIана-щуго вас ва кIиго яс. Щвана гьезул 
цо-цоязе хасаб гьоркьохъеб лъайги, цогидаз тIаса ри­
щана магIишаталъулал хIалтIаби. Живго МухIамадги, 
мугIалим гуревги, лъикIав къадахъанги вуго, гьесдаса  
нахъе ккарал  гьечIо васал МухIамад, ГIабдулвагьаб, 
ГIалидибир къадахъанлъиялъе. ХIакимзабилъун ра­
хъинчIониги, росу ва районцояз адаб-хIурмат гьабулел 
васал  рахъиналдаса чIухIарав вукIинарищха эменги!

МухIамадил гIодове виччараб, сабураб, хIалтIулъ 
ракIбацIцIалъи ва жавабчилъи тIалаб гьабулеб гIамал-
хасият рекIее гIолаан гьесул пишацоязе. Дарсал кье­
зеги батIиял къагIидабиги рукIунароан гьесул,  амма 
жиндехунго цIайи цIикIкIинабулеб, дарсал рокьинари­
зе хIалкIолеб хIикмалъи букIанин гьесулин ракIалде 
щвезабулаан жакъа жалгоги  гIумрудул хIалбихьиги 
бугел, жидерги лъималазул лъималгицин цере рачIарал 
гьесул цIалдохъабаз.

КIикъоялда анцIго сон гIун бачIунеб гIелалъе лъай­
гун тарбия кьолаго арав МухIамад жакъа мустахIикъаб 
хIалхьиялда вуго, амма тIатIала кверал лъун гьев 
чIоларо, гIелин магIишат гьабураб, хIалхьи гьабизеги 
лъазе кколинги абун, хъизан ПатIиматгун цадахъ уна 
гьев рахъ-рахъазде рикьун ругел лъималазухъе. Амма 
парахат чIезе  кIоларо захIматалъул ветеранасда. Лъи­
малазул магIишатазда берги речIчIизабун, мекъаб-
тIекъабги битIизабун, гьезие  бажарараб кумекги гьа­
бун  вуссуна росулъе, цо-кIиго моцIидасан цогидазухъе 
щвезе нигаталда. 

 ЖамагIатчи МухIамад ГIабдулвагьабов  жакъаги 
росдал ургъел-тIалабазда вукIуна, пикру дандбазе рай­
централда ругел росуцоязухъеги щола. 

 Гьесул  рукIарал цIалдохъабазул гьариялда рекъон, 
бокьун буго МухIамадида  баркизе  профессионалияб 
байрам, гьаризе гьесие   чорхое сахлъи ва рохел. Кида­
го хутIаги гьев росуцоязе насихIатчилъун. 

                                         
                                   * * *

 
Жеги  кьерда йиго

Буйнакскиялъул педучилищеги лъугIизабун, 
1971  соналъ ячIана ПатIимат ГIабдулкеримовна гIа­
гараб ТIадинхокъвари росулъе байбихьул классазул 
мугIалимлъун хIалтIизе. Гьеб букIана гьелъул лъимер­
лъиялъулго анищ.  ПатIиматица абула бахIарчиял гьу­
наразухъги, ахIи-хIур бахъинабурал ишазухъги, цо-цо 
махщел-гьунаралъухъ гуребги, адаб ва х1урмат гьабизе 
кколин инсанасул. 

ГIададисеб батичIо микьго соналъ дида цадахъги 
хIалтIарай, чанги гIумрудул дарсал диеги кьурай, диеги 
насихIатчIужулъун йикIарай ПатахIова ПатIиматил аби. 
ХъварщикIкIалахъ гьанже дагьлъаниги, цо щуго-анцIго 
соналъ цевеги щибав лъабабилев вукIана ПатIиматил 
дарс щварав, гьелъ кверккун гIатIидаб  гIумрудул нух­
де вачарав.  КIиго соналъ гьенийги хIалтIун, ригьнаде 
арай гьей хIалтIизе ячIана Гъоркьинхокъвари школал­
де, гьелдаса нахъе, гьале исана кIикъоялда анлъабилеб 
соналъги кIиабилеб рукълъун лъугьараб школалъул 
нуцIби рагьана гьелъ. Чан гIелха хисараб гьелгуниял 
саназ?! Сонисел гьелъул цIалдохъабазул лъималгицин 
жакъа гьейгун цадахъ хIалтIулел руго. 

МугIалим…, гьев гуро школа лъугIизегIан дуда 

цадахъ вугев, хадув кIочон толев чи. МугIалим, гьев 
ккола дур рекIелъ кидаго хутIулев, кидаго адабалда 
рехсолев чи. Жакъаги мугIалим, хIалтIул къиматги 
даражаги гIодобе кканиги, добго рекIел хинлъиги ро­
кьиги нилъер лъималазе бикьулев, хIалимав, хIеренав, 
тамахав инсан ккола. Гьеб кинабгоги бихьун пикру 
гьабуна ПатIиматицаги мугIалимлъун яхъине. ЦIакъ 
бокьулаан гьелъие доскаялда яхъунчIун, дарс малъу­
лей мугIалималъухъ балагьун чIезе, урхъун, анищазда 
йикIунаан  гьелъул бакIалда жийго мугIалимлъунги 
яхъун,  гьитIичазе дарсал кьола йикIизе. Анищ тIубана. 
Лъаялде, анищ ккараб  хIалтIуде бугеб рокьиялъ ячана 
гьей Буйнакскиялдеги, гьениб щвараб лъай росдал лъи­
малазе бикьизе гIагараб росулъеги. 

Школа, рукъ, магIишат, лъимал - кинабго бачана 
ПатIиматица цогидазе мисалияб куцалда.   ГIумрудул 
гьудул СагIитгун цадахъ лъикIаб тарбия кьун гIезаруна  
анлъго васги цо  ясги. Гьездаги батана  гIумрудулъ 
жидерго бакI, хатIа, пиша, ургъелги рохелги цадахъ 
гIахьал гьабуна. ГIолохъанлъиялъул завалаб гIужда 
Аллагьасул къадар щвана бищун гьитIинав вас Рама­
зание. Бихьараб хIехьезе къуват кьолев БетIергьан ву­
гин абун иманияб сабругун чIана ПатIимат, чиясда хIал 
лъазе течIого…

ПатIиматил адаб-хIурмат гьабула росуцоязги, 
жакъаселги сониселги цIалдохъабазги, дандбала 
гIакълу, пикру, байрамазде ахIун бачIуна рукIарал 
цIалдохъабаз, баркула, гьара-рахьиял гьарула.  Жин­
дасанго байбихьун тIадкъараб хIалтIуе ритIухъай, жа­
вабчилъи тIалаб гьабулей, кьварарай мугIалим йигони­
ги,   гьелъул гIамал-хасияталъулъ аслияб  бакI ккола  
ритIухълъиялъилан абула  гьейгун цадахъ хIалтIулез.

Гьей йиго  сундухъго балагьичIого жиндирго иш 
ракIбацIцIадго тIубалей,  мустахIикъаб хIалхьиялде 
аниги,   жакъаги Инхокъвари  росдал гьоркьохъеб  шко­
лалъул мугIалимазул кьерулъ.

 Жиндирго лъималаз мугIалимасул махщел тIаса 
бищичIониги, рос СагIитил дарсал росанин киназго­
ян йикIуна гьей,  васазул кверзукьан борчIараб мах­
щел гьечIилан бицуней. Амма дир чанги цIалдохъан, 
мугIалимасул махщелги тIаса бищун, жакъа дидаго 
цадахъ хIалтIулел ругелъул, чIухIичIого йикIинищха 
дунилан тIадеги жубала махсара-хочI бокьулей ва  гьеб 
бичIчIулей ПатIиматица.

Бокьун буго ПатIиматида баркизе махщалилаб 
байрам-мугIалимасул Къо, гьаризе гьелъие щулияб 
сахлъи, халатаб гIумру. Гьелъго абухъе, васазул бутIрул 
хъахIлъунилан ракI къварилъичIого, гьезулги лъимала­
зул  бутIрул хъахIлъизегIан Аллагьас рохел-талихI гьар­
залъун, дойго ракI рагьарай, аваданай мугIалимлъун 
хутIизе.

                                     Хадижат Залимханова

 5 октябрь- мугIалимасул Къо

Метер иргадулаб нухалъ кIодо гьабизе буго мугIалимасул профессионалияб байрам.  Щивасул гIумрудулъ вукIуна мугIалим. Гьев  ккола  жамг1ияталъе   хIажатав чи,  гьесул баракатаб 
«квер щвечIони», гьечIо нилъее кинавгIаги тохтурги, космонавтги, инженергши, къадахъанги.

ЗахIматаб буго мугIалимасул х1алт1и: щивасул рекIелъе нух батиги, сабруги, гIакъиллъиги, цIалдохъабазде рокьиги, ракIалъ тIаса бищараб махщалие ритIухълъиги-гьеб кинабго бессизе 
ккола гьесул чорхолъ. Гьединал мугIалимал гIемер руго нилъер районалда.

 Киназдаго, махщалилаб байрамги  баркулаго, бокьун буго хас гьабун педагогикияб захIматалъул цо-кIиго ветеранасул хIакъалъулъ хъвазе. РакIалде ккола гьединаздаса  мисал босилин 
гIолохъанал педагогазги. 

                                                                                                                                                                         Учитель! Изну кье дур цIаралда  цебе  мутIигIго наку чIвазе. 
                                                                                                                                                                                                                                                                              Н.А. Некрасов

Учитель- гIадатияб гуреб профессия



 «Цумадисезул гьаракь» газеталъул хIалтIухъабаз зигара ба­
леб буго МухIамад ва  Хадижат Залимхановазда гьезул хирияй 
эбел, кIодоэбел                                     

ПатIимат
Аллагьасул къадаралде щвеялда бан. Хварай иманалда 

тIойитIун ятаги.

Агъвали гимназиялъул хIалтIухъабаз зигара балеб буго 
МухIамаддибир Зубаировасда гьесул хирияй эбел

ПатIимат
Аллагьасул къадаралде щвеялда бан. Хварай Алжаналъул 

агьлуялдаса ятаги.

Агъвали почтаялда аскIоб бичулеб буго  щуго рукъ, кух­
ня, цеберукъ( прихожая) бугеб мина  ва лъабго сотих ракьул.  
Руго киналниги шартIал ва документал.

Босизе бокьараз  ахIизе бегьула телефоналъ ХIа­
жимухIамадов МухIамадихъе  (89034244811).

Бичулеб буго мина

Бруцеллез-болезнь бактериальной природы, сопро­
вождается лихорадкой, поражением сосудистой, нервной 
и других систем и особенно часто опорно-двигательного 
аппарата.

От животных, больных бруцеллезом, могут заражаться 
люди, для которых наиболее опасен возбудитель бруцеллеза 
овец и коз. 

Заражение могут произойти  в процессе ухода, осмотра, 
доения, стрижки, оказания помощи при отеле, разделке туш. 
Наибольшую опасность представляют молоко и молочные 
продукты не прошедшие термическую отработку.

Возбудитель бруцеллеза обладает большой устой­
чивостью к воздействиям  низких температур, длительно 
сохраняется в пищевых продуктах, в том числе хранящихся 
в холодильных и морозильных камерах. В замороженных 
мясных и молочных продуктах микробы остаются жиз­
неспособными  в течении всего срока хранения. В сыром  
молоке, которое хранится в холодильнике, возбудитель 
бруцеллеза сохраняет  жизнеспособность до 10 дней. В сли­
вочном масле -более 4 недель, в домашнем сыре-3 недели, 
брынзе-45 дней, в простокваше, сметане-8-15 дней, в 
мясе мелкого рогатого скота более 320 дней. Устойчивы в 
условиях засолки-130 дней. В овечьей шерсти возбудитель 
сохраняется от 1,5 мес.до 4 мес.

На раннем этапе бруцеллез у человека, симптомы 
которого очень схожи с гриппом или другими вирусными 
инфекциями, очень сложно диагностировать. Болезнь 
затрагивает почти все органы, причиной смерти становится 
редко, однако нередко заканчивается инвалидностью на 
всю жизнь, а во время беременности может привести к 
мертворождению или преждевременным родам.

Помните! Для предупреждения заболевания бруцеллезом 
населению необходимо избегать приобретения продуктов 
в несанкционированных местах  торговли; не допускать 
употребления сырого молока.

В данный момент эпидемиологическая ситуация по 
бруцеллезу в районе неблагополучная. С начала  года   на 
территории района зарегистрировано  6 случаев заболевания 
бруцеллезом, людей по одному  случаю в  селениях 
Инхоквари и Гакко, 4 случая в селении Гачитли.

Почти ежегодно на территории района регистрируется 
по несколько случаев заболевания бруцеллезом людей.

Если у вас появились симптомы заболевания бруцеллезом; 
лихорадка неясного генеза, боли  в суставах, костях, орхиты 
прощу обратиться в  ЦРБ района. Анализы можно сдавать 
в бак. лабораторию райбольницы бесплатно.  Чем раньше 
выявляется заболевание, тем легче его лечить.

                               М. Магомедкеримов, врач-эпидемиолог 

Как уберечь себя от 
бруцеллеза?

ГРАФИК
отчетов УУП отдела МВД России по Цумадинскому району 
перед населением о проделанной работе на обслуживаемых 

административных участках за 2019 год.

№ 
п\п

Сельские администрации и 
населенные пункты, Участковый 
уполномоченный  полиции

Дата проведения Ответственный

1. Сельское поселенияе  Агвали            
 Магомедов А.О.

8 октября Нач. ОМВД 
нач. ОУУП

2. Сельское поселение  Агвали    
 Магомедов М.М

8 октября Нач. ОМВД 
нач. ОУУП

3. Сельское поселение Гигатли                
 Абдулбасиров Н.З

4 октября Нач. полиции 
нач. ОУУП

4. Сельское поселение  Гадири
Вакансия

4 октября Нач. ОМВД 
нач. ОУУП

5. Сельское поселениеТинди     
Абдулаев Х.М.

18 октября Нач. ОМВД

6. Сельские поселения 
Тлондода,Тисси, Хуштада
       Магомедов Д.О.

11октября Нач. полиции

7. Сельское поселение Кванада          
  Корамагомедов М.М.

11 октября Нач. ОМВД 
нач. ОУУП

8. Сельские поселения  В.Гаквари, 
Н.Гаквари   
Багавудинов Г.М.

25 октября Нач. полиции 
нач. ОУУП

9. Сельские поселения Кеди, 
Саситли    
Вакансия

15 октября Нач. ОМВД 
нач. ОУУП

10. Сельские поселения Гакко, 
Сильди
Абакаров Н.З.

10 октября Нач. полиции

11. Сельские поселенеия Хварши, 
Хонох
 Израилов А.А.

16 октября Нач. ОМВД 
нач. ОУУП

12. Сельские поселения  Метрада,  
Н.Хварщини   Магомедов А..О.

3 октября Нач. полиции 
нач. ОУУП

13. Сельское поселение Хушет     
Вакансия

23 октября Нач. полиции

14. Сельские поселения Цумада , 
Ричаганих, Цумада-Урух, Кочали 
Вакансия

18 октября Нач. ОМВД
 нач. ОУУП

15. Сельское поселение Эчеда 
Тинамагомедов Х.М.

17 октября Нач. полиции

16. Сельское поселение Инхоквари  
 Газимагомедов М.А.

22 октября Нач. ОМВД
 нач. ОУУП

Собрание депутатов МР «Цу­
мадинский район» решает:

1.Передать муниципальным 
образованиям сельских поселений 
муниципального района «Цума­
динский район» в 2019 году и пла­
новом периоде 2020 и 2021 годов 
полномочия (часть полномочий) 
по следующему вопросу местного 
значения на территории сельских 
поселений муниципального района 
«Цумадинский район»:

-дорожная деятельность в от­
ношении автомобильных дорог 
местного значения в границах на­
селенных пунктов поселения и обе­
спечение безопасности дорожного 
движения на них, включая созда­
ние и обеспечение функционирова­
ния парковок (парковочных мест), 
осуществление муниципального 
контроля за сохранностью автомо­
бильных дорог местного значения 

в границах населенных пунктов 
поселения, а также осуществле­
ние иных полномочий в области 
использования автомобильных до­
рог и осуществления дорожной 
деятельности в соответствии с за­
конодательством Российской Фе­
дерации.

2.Уполномочить МКУ «Отдел 
строительства, дорожно-транс­
портного и жилищно-коммуналь­
ного хозяйств» администрации МР 
«Цумадинский район» на заклю­
чение соответствующих соглаше­
ний о передаче полномочий (части 
полномочий) по вопросам местно­
го значения, указанным в пункте 1 
настоящего решения, на террито­
рии муниципального района «Цу­
мадинский район».

3.Настоящее решение вступает 
в силу с момента его официального 
опубликования.

РЕШЕНИЕ
сессии Собрания депутатов МР «Цумадинский район»   

от 19 сентября 2019 года. №6

          Принято 
         Собранием депутатов 
         МР «Цумадинский район»   
               19 сентября 2019 г.

«О передаче полномочий (части полномочий) муниципального             
района  «Цумадинский район» сельским поселениям»

 Постановление  
29. 07. 2019 г.               №6

О создании комиссии по под-
готовке и проведению Всероссийской 
переписи населения 2020 года в МР 

«Цумадинский район

В соответствии с ФЗ от 25.01.2002 
г. №8-ФЗ «О Всероссийской переписи 
населения» Постановления Правитель­
ства РФ от 29.09.2017 г. №1185 «Об об­
разовании комиссии Правительства РФ 
по проведению Всероссийской перепи­
си населения 2020 года и Указа Главы 
Республики Дагестан «О комиссии по 
проведению Всероссийской переписи 
населения 2020 года в Республике Даге­
стан, в целях организации проведения в 
2020 году Всероссийской переписи на­
селения на территории Цумадинского 
района, Администрация муниципаль­
ного образования «Цумадинский рай­
он» постановляет:

1.Образовать районную комиссию 
по подготовке и проведению Всерос­
сийской переписи населения 2020 года.

2.Утвердить Положение о ко­
миссии по проведению Всероссий­
ской переписи населения 2020 года в 
Цумадинском районе и её состав.

3.Контроль за исполнением насто­
ящего постановления возложить на за­
местителя главы администрации Исаева 
М.М.

Глава МР «Цумадинский район»                    
                                  А.Вечедов

Глава
МР «Цумадинский 

район»

Глава МР «Цумадинский район»                    А. Вечедов

«О создании комиссии по отбору 
кандидатур на должность главы 
СП «сельсовет «Гадиринский»

В соответствии с Федеральным 
законом от 6 октября 2006 года №131-
ФЗ «Об общих принципах организации 
местного самоуправления в Российской 
Федерации, Закона РД №167 «О по­
рядке формирования представитель­
ных органов муниципальных райо­
нов Республики Дагестан и избрания 
глав муниципальных образований от 
16.09.2014 года и Устава МО «Цумадин­
ский район» постановляю: 

1. Назначить членов конкурсной 
комиссии по отбору кандидатур на 
должность главы сельского поселения 
«сельсовет «Гадиринский» согласно 
приложению.

2. Настоящее постановление опу­
бликовать в газете «Голос Цумады».

И. о. главы  МР     М-Р. Гагиев

Члены конкурсной комиссии по 
отбору кандидатуры на должность 

главы сельского поселения 
«сельсовет «Гадиринский»

а) назначенных Главой МР «Цу­
мадинский район»:   Коратов Магомед 
Магомедов, начальник ОВП и ВОГВ 
райадминистрации; Магомедов Маго­
мед Гусейнович, главный специалист 
ОВП и ВОГВ райадминистрации. 

б) назначенных решением Со­
брания депутатов сельского поселения 
«сельсовет «Гадиринский»: Ахмедов 
Шамиль Камилович, Шамсудинова За­
рема Магомедовна.

Глава 
МР«Цумадинский 

район» 

Постановление 
     

      30.09. 2019 г.                      №114


